MIGUEL SANZ SESMA JAUN TXIT GORENAREN HITZALDIA, NAFARROAKO GOBERNUAREN PRESIDENTEA, BUÑUELEKO TISSUE PAPERAREN FABRIKAZIO PLANTA BERRIAREN INAUGURAZIOA DELA ETA 

Gobernu kideok. Buñueleko Alkatea. Stefani eta Lazzareschi jaunak. Jaun-andreak, egun on.

Atsegin handiz zuekin batera aritzeko aukera izan dut Italiako Sofidel taldeak Buñuelen sustatu duen tissue paperaren fabrikazio planta berria inauguratzeko ekitaldian.

Duela urtebete Ibertissue konpainiak herri honetan dituen instalazioak ezagutzeko aukera izan nuen. 

2006ko apirilean, planta berria egokitzeko lanak ia amaiturik zeuden, eta orduan fabrikazio proben faseari pixkanaka abian jartzen ari ziren. 

Bertan, Sofidel taldeko arduradunei adierazi nien oso itxura ona hartu niola planta berriari, alegia, hasieratik Nafarroako Gobernuak harreman estua eta ona izan duen Italiako taldea. 

Gaur esan dezakegu, lagun maiteok, 2003. urtean hasitako prozesu zabala eta emankorra amaitu egin dela. Nafarroa, hasieran, Ebro baiarako eta Levanteko Espainiako beste erkidegoekin lehian aritu izan zen, baita Frantziako hegoaldeko zonaldeekin ere, kokapena aukeratu ahal izateko. 

Gaur harro-harro egiaztatu dezakegu Foru Komunitatean azken urtetan egindako industria inbertsio nagusienetariko bat errealitate bilakatu dela. 

Sofidel taldeak lurralde honekiko izandako konfiantza erabakigarria izan da. Gaur, halaber, Nafarroako arlo desberdinek modu koordinatuan garatu duten baterako lana ere nabarmendu nahiko nuke. 

Sodena konpainiak eta Industria Departamentuak Italiako enpresaren hasierako interesa zehazten jakin izan zuten. Ondoren, beste departamentu eta elkarte publikoen lehiaketarako deialdia egin behar izan zen, besteak beste,  Nasuinsa edo Nilsa, Toki Administrazioa eta Ingurumen Departamentua.

Buñuelen kokatzea erabaki duzuen inbertitzaileei eskerrak eman nahi dizkizuet zuen konfiantzarengatik. Ikusi duzuen bezala, erabaki zuzena hartu duzue eta Nafarroa, enpresa lana kontu handiz zaintzen eta saritzen dugun lurraldea, egun inbertitzeko interes handiko leku bat da.


Proiektu honek Buñueleko industrialdeari amaiera emango dio  (650.000 m2), eta hein berean, Nafarroako Gobernuak industria sektorea gure ekonomia zutabe nagusienetarikotzat jotzearen aldeko konpromisoa islatzen du. 

Sofidel Taldeak Foru Komunitatean egindako inbertsioaren bidez, halaber, egiaztatu daiteke multinazionalek Nafarroa aberastasuna eta lana sortzeko gune moduan ikusten jarraitzen dutela. Espero dut etorkizunean horretarako probak ematen jarraitzea. 

Erribera proiektua garatzeko lekutzat hautatzeak argi adierazten du leku hori, zehazki, eta Nafarroa, oro har, ekonomikoki oso dinamikoa dela, bertan, hiritarrentzat lanpostuak eta ongizatea sortzen jarraitzen baitugu. 

Nire hitzaldia amaitzeko, industria hornikuntza honetan lagundu duten erakundeei eta pertsonei eskerrak eman nahiko nizkieke. 

Stefani eta Lazzareschi jaunei, uzten badidazue, esan nahiko nieke oso harro gaudela gure lurraldean izateaz, bertan, oparotasuna ondo egindako lanaren aldeko konpromisoan oinarritzen dugulako. 

Mila esker Nafarroa nazioarteko hedapenerako eszenatokitzat hautatzeagatik. 

Zorionak.

Buñuelen, 2007ko apirilaren 17an.

DATUAK HURRENGO ORRIAN IKUSI
Datuak:

Inbertsioa: 85 milioi euro.

Zuzeneko Lana: 140 lagun.

Okupatutako azalera: 300.000 m2.

Produkziorako ahalmena: 30.000 tona tissue paper urte bakoitzeko.

Nafarroako Gobernuaren Laguntzak: 20 milioi euro inguru.

· Inbertsioari eta lanari: 17,5.
· Industrialdeko lanak: 2,7 milioi euro.

